
भारत सरकार
रेल मंत्रालय
राज्‍य सभा
08.02.2019 के
अतारांकित प्रश्‍न सं. 722 का उत्‍तर
रेलवे द्वारा किया गया वार्षिक पूंजीगत व्यय
722.
डा. विनय पी. सहस्रबुद्धेः 
क्या रेल मंत्री यह बताने की कृपा करेंगे किः
(क) 
क्या यह सच है कि वर्ष 2014-2019 की अवधि में रेलवे द्वारा किया गया औसत वार्षिक पूंजीगत व्यय वर्ष 2009-2014 की अवधि में किए गए औसत पूंजीगत व्यय से दोगुने से भी अधिक है; और
(ख) 
यदि हां, तो व्यय में इतनी भीषण वृद्धि के क्या-क्या प्रभाव हैं? 
उत्‍तर
रेल मंत्रालय में राज्‍य मंत्री (श्री राजेन गोहांई)

(क) और (ख): एक विवरण सभा पटल पर रख दिया गया है। 

*****

रेलवे द्वारा किया गया वार्षिक पूंजीगत व्यय के संबंध में 08.02.2019 को राज्‍य सभा में डॉ. विनय पी. सहस्रबुद्धे के अतारांकित प्रश्‍न संख्‍या 722 के भाग (क) और (ख) के उत्‍तर से संबंधित विवरण।
(क): जी हां। 2014-19 तक की अवधि के दौरान रेलवे द्वारा किया गया औसत वार्षिक पूंजी व्यय 2009-14 की अवधि के लिए किए गए औसत वार्षिक पूंजी व्यय से दुगना है। 2014-19 तक की अवधि के दौरान रेलवे द्वारा औसत वार्षिक पूंजी व्यय 100274.37 करोड़ रुपए है जबकि 2009-14 के दौरान किया गया व्यय 45979.66 करोड़ रुपए है (2018-19 के आंकड़े संशोधित अनुमान के अनुसार हैं)। 

(ख): औसत वार्षिक पूंजी व्यय में वृद्धि से परियोजनाओं का शीघ्र निष्पादन संभव हुआ है जिसके परिणामस्वरूप विद्युतीकरण, अपग्रेडेड चल स्टॉक के विनिर्माण, यात्री सुख-सुविधाओं में सुधार सहित रेल प्रणाली की क्षमता में अत्यधिक वृद्धि हुई है और नई गाड़ियों की शुरुआत और वर्धमान थ्रुपुट प्राप्त करना सुकर हुआ है। भारतीय रेल का औसत वार्षिक माल यातायात लदान 2009-14 के 967.66 मिलियन टन के आंकड़े की तुलना में बढ़कर 2014-19 के दौरान 1135.69 मिलियन टन हो गया है। उक्त अवधियों के दौरान औसत वार्षिक यात्रियों की संख्या भी 7987.80 मिलियन से बढ़कर 8217.35 हो गई है।  

******


